
Апелляция инстанциясида     Биринчи инстанцияда ишни кўришда 

маърузачи судья О.Илхомжонов     раислик қилган судья - Б.Бердиев  

 

ТОШКЕНТ ШАҲАР СУДИ ЖИНОЯТ ИШЛАРИ БЎЙИЧА  

АПЕЛЛЯЦИЯ ИНСТАНЦИЯСИ СУДЛОВ ҲАЙЪАТИНИНГ 

А Ж Р И М И 

 

2024 йил ноябрь ойининг 14 куни Тошкент шаҳар суди жиноят ишлари 

бўйича судлов ҳайъати апелляция инстанцияси, ўз биносида, очиқ суд 

мажлисида, раислик қилувчи О.Илхомжонов, ҳайъат судьялари: 

А.Шамсутдинова ва Ф.Эргашевлардан иборат таркибда, судья катта 

ёрдамчиси Н.Зиёвиддиновнинг котиблигида, тарафлардан – прокурор 

У.Мухсимов, маҳкум М.Қўлдашева ва унинг ҳимоячиси-адвокат Р.Мингбоева, 

жабрланувчи М.Абдуллаева ва унинг вакили ҳимоячи О.Абдукаххорова, 

жабрланувчи К.Исчанова, А.Абдухаликова ва Ш.Хушнаевларнинг 

иштирокида, жиноят ишлари бўйича Мирзо Улуғбек туман судининг 2024 йил 

24 сентябрдаги ҳукми билан судланган 

Қўлдашева Мохира Рахмонқуловна, 1990 йил  

25 август куни Сирдарё вилоятида туғилган, миллати 

ўзбек, Ўзбекистон Республикаси фуқароси, маълумоти 

ўрта-махсус, оилали, 4 нафар вояга етмаган 

фарзандлари бор, шундан бир нафари уч ёшга 

тўлмаган, уй бекаси, муқаддам судланган:  

1) жиноят ишлари бўйича Сирғали туман судининг 

2022 йил 2 мартдаги ҳукмига кўра, Ўзбекистон 

Республикаси ЖКнинг 167-моддаси 3-қисми  

“а” банди, 168-моддаси 4-қисми “а” банди,  

228-моддаси 2-қисмининг “а,б” бандлари ва  

228-моддаси 3-қисми билан айбли деб топилиб, 

ЖКнинг 57,59,61-моддалари тартибида 6 йил муддатга 

озодликдан маҳрум қилиш жазоси тайинланган, 

ЖПКнинг 533-моддаси 1-қисми 3-бандига кўра, ҳукм 

ижроси 2022 йил 22 ноябрь кунги қадар 

кечиктирилган,  

2) жиноят ишлари бўйича Зарбдор туман судининг 

2022 йил 12 майдаги ҳукмига кўра, Ўзбекистон 

Республикаси ЖКнинг 168-моддаси 3-қисми  

“б” банди билан айбли деб топилиб, ЖКнинг  

57-моддасини қўллаб, 59-моддаси 8-қисми тартибида, 

6 йил 1 ой муддатга озодликдан маҳрум қилиш жазоси 

тайинланган, ЖПКнинг 533-моддаси 1-қисми  

3-бандига кўра, ҳукм ижроси 2022 йил 22 ноябрь 

кунига қадар кечиктирилган,  

3) жиноят ишлари бўйича Сайхунобод туман судининг 

2022 йил 28 июлдаги ҳукмига кўра, Ўзбекистон 

Республикаси ЖКнинг 168-моддаси 3-қисми  

“а,б” бандлари билан айбли деб топилиб, ЖКнинг  

57-моддасини қўллаб, ЖКнинг 59-моддаси 8-қисми 

тартибида, 6 йил 2 ой муддатга озодликдан маҳрум 

қилиш жазоси тайинланган, ЖКнинг 62-моддасига 

асосан 5 йил 10 ой 20 кун муддатга озодликдан маҳрум 

қилиш жазоси қолдирилган, ЖПКнинг 533-моддаси  

1-қисми 3-бандига кўра, ҳукм ижроси 2022 йил  

22 ноябрь кунги қадар кечиктирилган,  

4) жиноят ишлари бўйича Яшнобод туман судининг 

2022 йил 1 ноябрдаги ҳукмига кўра, Ўзбекистон 

Республикаси ЖКнинг 168-моддаси 3-қисми  

“а,б” бандлари билан айбли деб топилиб, ЖКнинг  

57-моддасини қўллаб, базавий ҳисоблаш миқдорининг 

70 баравари, яъни - 17.150.000 сўм миқдорида жарима 

жазоси, ЖКнинг 59-моддаси 8-қисми тартибида, 5 йил 

10 ой 20 кун муддатга озодликдан маҳрум қилиш 

жазоси тайинланган, ЖКнинг 61-моддаси тартибида, 

ҳар хил турдаги жазолар алоҳида ижрога қаратилган, 

ЖПКнинг 533-моддаси 1-қисми 3-бандига кўра, ҳукм 

ижроси 2023 йил 1 ноябрь кунги қадар кечиктирилган, 

жарима жазоси тўлиқ тўланган ва ижро қилинган, 

жиноят ишлари бўйича Яшнобод туман судининг  

2023 йил 6 октябрь кунги ажримига кўра, Яшнобод 

туман ИИО ФМБ бошлиғининг тақдимномаси 

қаноатлантирилган ва Яшнобод туман судининг  

2022 йил 1 ноябрдаги ҳукмини ижроси 2026 йил  

20 сентябрь кунига қадар кечиктирилган, Тошкент 

шаҳар, Яшнобод тумани, Махтумқули кўчаси, 91/2-уй, 

41-хонадонда яшаган, жиноят иши юзасидан “гаров” 

эҳтиёт чораси танланган, айблов хулосаси нусхасини 

2024 йил 24 июль куни олганга  

оид 1-1001-2402/467-сонли жиноят иши юзасидан чиқарилган ҳукмдан норози 

бўлиб, маҳкум М.Қўлдашева ва унинг ҳимоячиси-адвокат Р.Мингбоева, 

жабрланувчи М.Абдуллаева томонидан келтирилган апелляция шикоятларига 

асосан жиноят ишини апелляция тартибида кўриб чиқиб, қуйидагиларни 

А Н И Қ Л А Д И: 

Жиноят ишлари бўйича Мирзо Улуғбек туман судининг 2024 йил  

24 сентябрдаги ҳукмига кўра, М.Қўлдашева 2-эпизодда Ўзбекистон 

Республикаси ЖКнинг 228-моддаси 3-қисми билан айбланган ҳаракатида иш 

қўзғатилган ва тергов ҳаракатлари ёки суд муҳокамаси ўтказилган иш бўйича 

жиноий ҳодиса юз бермаганлиги муносабати билан ЖПКнинг 83-моддаси  

1-бандига асосан оқланган.  

М.Қўлдашева, 1 ва 4-эпизодларда Ўзбекистон Республикаси ЖКнинг 

168-моддаси 4-қисми “а” банди ва 228-моддаси 2-қисми “б” банди билан айбли 

деб топилиб, унга ЖКнинг 168-моддаси 4-қисми “а” банди билан ЖКнинг  

57-моддасини қўллаб, 6 йил муддатга озодликдан марум қилиш жазоси, 

ЖКнинг 228-моддаси 2-қисми “б” банди билан 3 йил муддатга озодликни 

чеклаш жазоси, ЖКнинг 59, 59-моддаси 8-қисми, 61-моддалари тартибида, 

узил-кесил 6 йил 2 ой муддатга озодликдан маҳрум қилиш жазоси 

тайинланган.  

М.Қўлдашева 11-эпизодда Ўзбекистон Республикаси ЖКнинг  

228-моддаси 3-қисми билан айбланган ҳаракатида иш қўзғатилган ва тергов 

ҳаракатлари ёки суд муҳокамаси ўтказилган иш бўйича жиноий ҳодиса юз 

бермаганлиги муносабати билан ЖПКнинг 83-моддаси 1-бандига асосан 

оқланган.  

 М.Қўлдашева 5, 6, 7, 8, 9, 10, 12, 13 ва 14-эпизодларда Ўзбекистон 

Республикаси ЖКнинг 168-моддаси 4-қисми “а” банди ва 228-моддаси  

2-қисми “а” банди билан айбли деб топилиб, ЖКнинг 168-моддаси 4-қисми  

“а” банди билан ЖКнинг 57-моддасини қўллаб, 6 йил муддатга озодликдан 

маҳрум қилиш жазоси, ЖКнинг 228-моддаси 2-қисми “а,б” бандлари билан  

3 йил муддатга озодликни чеклаш жазоси, ЖКнинг 59,61-моддалари 

тартибида, 6 йил 1 ой муддатга озодликдан маҳрум қилиш жазоси тайинланиб, 

ЖКнинг 60-моддаси тартибида, жиноят ишлари бўйича Яшнобод туман 

судининг 2022 йил 1 ноябрь кунги хукми билан тайинланган жазодан, ўталмай 

қолган қисмини жазо муддатига қисман қўшиш йўли билан ҳамда юқорида 

ЖКнинг 59-моддаси 8-қисми билан тайинланган жазоларни қисман қўшиш 

йўли билан узил-кесил ўташ учун 6 йил 3 ой муддатга озодликдан маҳрум 

қилиш жазоси тайинланиб, жазони умумий тартибли колонияларда ўташи 

белгиланган. 

М.Қўлдашеванинг “гаров” эҳтиёт чораси бекор қилиниб, у дарҳол суд 

залидан қамоққа олиниб, Ўзбекистон Республикаси ИИВга қарашли ЖИЭД 

Марказий тергов ҳибсхонасига жойлаштирилиши белгиланган. 

Тошкент шаҳар ИИББнинг молия-иқтисод бўлимига 24392-сонли патта 

асосида топширилган 13.000.000 сўм пул маблағи М.Қўлдошеванинг яқин 

қариндошларига қайтарилиши; 

М.Қўлдошеванинг вояга етмаган А.Холиков, Ш.Холиков, Н.Холиков ва 

Ш.Холикова фарзандларига судланувчининг яқин қариндошлари ёки бошқа 

шахслар ва муассасаларнинг васийлик ёки хомийлигига топшириш ҳамда 

мазкур масалани ҳал этиш Тошкент шаҳар, Яшнобод тумани хокимлиги 

ҳузуридаги вояга етмаганлар билан ишлаш идоралараро комиссиясининг 

зиммасига юклатилиши; 

М.Қўлдошевадан жабрланувчи ХАТБ “Давр банк” Мирзо Улуғбек туман 

филиали фойдасига 38.419.334 сўм, жабрланувчи К.Исчанова фойдаси 

800.000.0000 сўм, жабрланувчи К.Исчановага 168.046.950 сўм, жабрланувчи 

А.Абдухаликова фойдасига 26.000 АҚШ долларига тенг бўлган  

331.429.540 сўм, жабрланувчи Ш.Хушнаев фойдасига 8.250 АҚШ долларига 

тенг бўлган 105.165.142 сўм, жабрланувчи Ш.Хушнаев фойдасига  

3.500.000 АҚШ долларига тенг бўлган 44.615.515 сўм, жабрланувчи 

Х.Абдурахмонова фойдасига 100.000.000 сўм, А.Абдуллаева фойдасига  

5.000 минг АҚШ долларига тенг 63.736.450 сўм, А.Абдуллаева фойдасига  

1.000 АҚШ долларига тенг 12.747.290 сўм, жабрланувчи М.Абдуллаева 

фойдасига 70.000 минг АҚШ долларига тенг 892.310.300 сўм, жабрланувчи 

М.Абдуллаеванинг фойдасига 20.400 АҚШ доллорига тенг 260.044.16 сўм 

миқдоридаги моддий зарар ундирилиши; 

манфаатдор томонлар банк кредит фоизлари бўйича етказилган бошқа 

турдаги моддий ва маънавий зарар бўйича фуқаролик ишлари бўйича судга 

мурожаат қилиш ҳуқуқи борлиги тушунтирилиши; 

жиноят иш юзасидан ашёвий далил деб эътироф этилган 1 дона,  

“DVD-R” дисклар жиноят ишида сақланиши белгиланган. 

Суднинг ҳукмига кўра,  

1-эпизод 

Қўлдашева Мохира Рахмонқуловна 2019 йил ноябрь ойида жиноят 

содир этиш йўлига ўтиб, дастлабки тергов ҳаракатлари давомида шахсини 

аниқлашнинг имкони бўлмаган шахслар билан олдиндан ўзаро жиноий тил 

бириктириб, бир гуруҳ бўлиб, Нексия 3 русумли автотранспорт воситасини 

харид қилиш мақсадида Мирзо Улуғбек тумани, БИЙ кўчасида жойлашган 

ХАТБ “Давр банк” М.Улуғбек филиалига кредит маблағларини ажратилиши 

бўйича мурожаат қилиб, банк томонидан кредит ажратилиши учун сўралган 

йиллик иш ҳақи даромади тўғрисидаги маълумот жадвалини 

қалбакилаштириш мақсадида “Сув спорт турлари бўйича ихтисослашти-

рилган олимпия захиралари Республика болалар ва ўсмирлар спорт 

мактаби”да бирор – бир лавозимларда ишламасада мазкур таълим корхонасига 

тегишли штамп – муҳрини қалбакилаштириб, комьютер техникаси ёрдамида 

йиллик иш ҳаққи даромади тўғрисидаги маълумот – жадвал шаклини тузиб, 

унга 2018 йил ноябрь ойидан 2019 йил ноябрь ойига қадар мазкур таълим 

корхонасига тренерлик лавозимида ишлаб келаганлиги ҳамда йиллик 

даромади 60 млн 079 минг 672 сўм эканлиги ҳақида ёлғон, асоссиз ва сохта 

маълумотларни киритиб, қалбакилаштирилган “НДФЛ удерживается по 

шкале” номли йиллик иш ҳақи даромади тўғрисидаги маълумот жадвалига ўзи 

ва гурух аъзолари томонидан қалбакилаштирилган штамп – муҳрни босиб, 

ҳужжатдаги муҳрнинг устига 7.11.2019 йилда 78–сон билан рўйхатга 

олинганлиги ҳақида сохта қўлёзма маълумот киритиб, мазкур ҳужжатнинг 

қалбакилигини билса-да кредит эвазига автотранспорт воситасини олиш 

мақсадида банкни янглиштиришга қаратилган ҳаракатларни қасддан содир 

этиб, сохталаштирилган “НДФЛ удерживается по шкале” номли йиллик иш 

ҳақи маълумот–жадвалини ХАТБ “Давр банк” М.Улуғбек филиали 

ходимларига тақдим қилиб, 11.11.2019 йилда банк билан автомобил хариди 

учун 2354/2019–ИК–сонли истеъмол кредити шартномаси тузишга эришиб, 

баҳоси 109 млн 469 минг 036 сўм бўлган Нексия 3 русумли автотранспорт 

воситасини кредит эвазига харид қилиб, кредит шартномасининг 2.2 қисми “с” 

бандида кўрсатилган автотранспорт воситаси белгиланган тартибда давлат 

рўйхатидан ўтказилиб, техник паспорт берилганидан сўнг, 10 календар кун 

ичида гаровга қўйилиши шарт этиб белгиланган талабларни қасддан 

бажармасдан, ғаразли мақсадларда банк томонидан ажратилган кредитни 

гаров таъминотсиз қолдиришга эришиб, 10.06.2024 йил ҳолатига кўра 

кредитдан 38 млн 419 минг 333 сўм қарздорликга йўл қўйган. 

2-эпизод 

Бундан ташқари Қўлдашева Мохира Рахмонқуловна 2019 йил ноябрь 

ойида дастлабки тергов ҳаракатлари давомида шахсини аниқлашнинг имкони 

бўлмаган шахслар билан олдиндан ўзаро жиноий тил бириктириб, бир гуруҳ 

бўлиб, Сув спорт турлари бўйича ихтисослаштирилган олимпия захиралари 

Республика болалар ва ўсмирлар спорт мактаби”да бирор – бир лавозимларда 

ишламасада мазкур таълим корхонасига тегишли штамп - муҳрини 

қалбакилаштириб, йиллик иш ҳаққи даромади тўғрисидаги маълумот -

жадвалига сохта маълумотларни киритиб, мазкур ҳужжатнинг қалбакилигини 

билсада ундан фойдаланиб, кредит эвазига автотранспорт воситасини олиш 

мақсадида банкни янглиштиришга қаратилган ҳаракатларни қасддан содир 

этиб, сохталаштирилган “НДФЛ удерживается по шкале” номли йиллик иш 

ҳақи маълумот–жадвалини ХАТБ “Давр банк” М.Улуғбек филиали 

ходимларига тақдим қилиб, 11.11.2019 йилда банк билан автомобил хариди 

учун 2354/2019–ИК–сонли истеъмол кредити шартномаси тузишга эришиб, 

баҳоси 109 млн 469 минг 036 сўм бўлган Нексия 3 русумли автотранспорт 

воситасини кредит эвазига харид қилиб, кредит шартномасига асосан гаровга 

қўйилиши талабларни қасддан бажармасдан, ғаразли мақсадларда банк 

томонидан ажратилган кредитни гаров таъминотсиз қолдиришга эришиб, 

10.06.2024 йил ҳолатига кўра кредитдан 38 млн 419 минг 333 сўм қарздорликга 

йўл қўйган. 

     3-эпизод 

Бундан ташқари, Қўлдашева Мохира Рахмонқуловна 2019 йил ноябрь 

ойида алдаш ёки ишончни суиистеъмол қилиш йўли билан ўзганинг мулкини 

қўлга киритиш мақсадида дастлабки тергов ҳаракатлари давомида шахсини 

аниқлашнинг имкони бўлмаган шахслар билан олдиндан ўзаро жиноий тил 

бириктириб, бир гуруҳ бўлиб, Сув спорт турлари бўйича ихтисослаштирилган 

олимпия захиралари Республика болалар ва ўсмирлар спорт мактаби”да 

бирор–бир лавозимларда ишламасада мазкур таълим корхонасига тегишли 

штамп–муҳрини қалбакилаштириб, йиллик иш ҳаққи даромади тўғрисидаги 

маълумот–жадвалига сохта маълумотларни киритиб, мазкур ҳужжатнинг 

қалбакилигини билсада ундан фойдаланиб, кредит эвазига автотранспорт 

воситасини олиш мақсадида банкни янглиштиришга қаратилган ҳаракатларни 

қасддан содир этиб, сохталаштирилган “НДФЛ удерживается по шкале” 

номли йиллик иш ҳақи маълумот–жадвалини ХАТБ “Давр банк” М.Улуғбек 

филиали ходимларига тақдим қилиб, 11.11.2019 йилда банк билан автомобил 

хариди учун 2354/2019 – ИК – сонли истеъмол кредити шартномаси тузишга 

эришиб, баҳоси 109 мн 469 минг 036 сўм бўлган Нексия-3 русумли 

автотранспорт воситасини кредит эвазига харид қилиб, кредит шартномасига 

асосан гаровга қўйилиши талабларни қасддан бажармасдан, ғаразли 

мақсадларда банк томонидан ажратилган кредитни гаров таъминотсиз 

қолдиришга эришиб, 10.06.2024 йил ҳолатига кўра кредитдан 38 млн 419 минг 

333 сўм қарздорликга йўл қўйиб, ХАТБ “Давр банк” М.Улуғбек филиали 

манфаатларига 109 млн 469 минг 036 сўм кўп миқдорда моддий зарар етказган.  

4-эпизод 

Бундан ташқари, Қўлдашева Мохира Рахмонқуловна хавфли рецидивист 

бўла туриб, ўзининг жиноий ҳаракатларини такроран давом эттириб, 

фирибгарлик, яъни алдаш ва ишончни суиистеъмол қилиш йўли билан 

ўзганинг мулкини қўлга киритиш мақсадида, 2022 йил октябрь ойи бошларида 

ўзига олдиндан таниш бўлган Исчанова Кундузхон Тиллаевнанинг ишончига 

кириб, унинг турмуш ўртоғи Х.Исчановнинг номида бўлган Яшнобод тумани, 

Нигора кўчаси 43/69-уй манзилида жойлашган уйини сотиш ниятида 

юрганлигидан хабар топиб, у билан учрашиб, унга мазкур ховли жойни  

180 минг АҚШ долларига ўзи сотиб олишини айтиб, хозирда турмуш ўртоғи 

Б.Пардаев қамалиб қолганлиги, мазкур уйни ипотека кредити қилиб 

расмийлаштириб 800 млн сўм миқдоридаги пулларни олиб берса, турмуш 

ўртоғи Б.Пардаевнинг фуқароларга етказган зарарини қоплаш учун ўтказиб 

юбориб, 6 ойдан сўнг турмуш ўртоғини қамоқдан чиқаришини ва мазкур уйни 

ойлик кредит тўловларини тўлаб боришини ва 180 минг АҚШ доллари 

миқдорида пулларни бериб уйни ўзини номига расмийлаштириб олишини 

ваъда қилиб, мазкур уйни К.Т.Исчанованинг номига “Инфин банк” Қибрай 

тумани филиалидан ипотека кредити асосида расмийлаштириб, уйни гаровга 

қўйиб 800 млн сўм пулларни олиб, турмуш ўртоғи Б.Пардаевнинг фуқароларга 

етказган моддий зарари учун ўтказиб юбориб, К.Т.Исчановага жами 800 млн 

сўм миқдорида моддий зарар етказган. 

5-эпизод 

Бундан ташқари Қўлдашева Мохира Рахмонқуловна хавфли рецидивист 

бўла туриб, ўзининг жиноий ҳаракатларини такроран давом эттириб 

фирибгарлик, яъни алдаш ва ишончни суиистеъмол қилиш йўли билан 

ўзганинг мулкини қўлга киритиш мақсадида, 2022 йил декабрь ойи бошларида 

ўзига олдиндан таниш бўлган Исчанова Кундузхон Тиллаевнанинг ишончига 

кириб, К.Т.Исчанованинг яшаш хонадони бўлган Яшнобод тумани Нигора 

кўчаси 43/69-уйда учрашиб, унга банк томонидан имтиёзли шартларда 

ажратилаётган кредит эвазига 3 дона яшаш хонадонларини сотиб олиб 

беришини ваъда қилиб, К.Т.Исчановадан жами 15 минг. АҚШ доллари 

(Ўзбекистон Республикаси Марказий банкининг электрон маълумотига кўра, 

2022 йилнинг декабрь ойидаги ҳолатига кўра, 1 АҚШ долларининг сўмга 

нисбатан қиймати 11.203.13 сўм қилиб белгиланган 

11.203.13*15.000=168.046.950 сўм эканлиги кўрсатилган) қийматидаги  

168 млн 046 минг 950 сўм пулларни алдов йўллари орқали қўлга киритиб, 

ваъда қилинган яшаш хонадонни олиб бермасдан, берган ваъдасини 

бажармасдан, пулларни ўзининг эҳтиёжлари учун сарфлаб юбориб, 

К.Т.Исчановага жами 168 млн 046 минг 950 сўм миқдорида моддий зарар 

етказган. 

6-эпизод 

Бундан ташқари Қўлдашева Мохира Рахмонқуловна хавфли рецидивист 

бўла туриб, ўзининг жиноий ҳаракатларини такроран давом эттириб 

фирибгарлик, яъни алдаш ва ишончни суиистеъмол қилиш йўли билан 

ўзганинг мулкини қўлга киритиш мақсадида, 2023 йил январь ойи бошларида 

ўзига олдиндан таниш бўлган Исчанова Кундузхон Тиллаевна орқали 

Абдухаликова Адинахон Хакимовна билан танишиб, унинг ишончига кириб, 

А.Абдухаликованинг яшаш хонадони бўлган Чилонзор тумани, 4-мавзе, 14-уй, 

19-хонадонида учрашиб, унга банк томонидан имтиёзли шартларда 

ажратилаётган кредит эвазига яшаш хонадони сотиб олиб беришини ваъда 

қилиб, А.Абдухаликовадан жами 26 минг АҚШ доллари (Ўзбекистон 

Республикаси Марказий банкининг электрон маълумотига кўра, 2023 йилнинг 

январь ойидаги ҳолатига кўра, 1 АҚШ долларининг сўмга нисбатан қиймати 

12.525.01 сўм қилиб белгиланган 12.525.01*26.000=325.650.260 сўм эканлиги 

кўрсатилган) қийматидаги 325 млн 650 минг 260 сўм пулларни алдов йўллари 

орқали қўлга киритиб, ваъда қилинган яшаш хонадонни олиб бермасдан, 

берган ваъдасини бажармасдан, пулларни ўзининг эҳтиёжлари учун сарфлаб 

юбориб, А.Х.Абдухаликовага жами 325 млн 650 минг 260 сўм миқдорида 

моддий зарар етказган. 

7-эпизод 

Бундан ташқари Қўлдашева Мохира Рахмонқуловна хавфли рецидивист 

бўла туриб, ўзининг жиноий ҳаракатларини такроран давом эттириб 

фирибгарлик, яъни алдаш ва ишончни суиистеъмол қилиш йўли билан 

ўзганинг мулкини қўлга киритиш мақсадида, 2023 йил март ойи бошларида 

ўзига олдиндан таниш бўлган Исчанова Кундузхон Тиллаевна орқали 

Хушнаев Шаҳзод Шовкатжон ўғли билан танишиб, унинг ишончига кириб, у 

билан Тошкент вилояти, Чирчиқ шахрида жойлашган “Беладжио” номли 

кафеда учрашиб, унга бошланғич тўловсиз автомашина олиб беришини ва  

10 кун муддатда 5 минг АҚШ доллари миқдорида пулларни қайтариб 

беришини ваъда қилиб, Ш.Ш.Хушнаевдан жами 3 минг 500 АҚШ доллари 

(Ўзбекистон Республикаси Марказий банкининг электрон маълумотига кўра, 

2023 йилнинг март ойидаги ҳолатига кўра, 1 АҚШ долларининг сўмга 

нисбатан қиймати 11.336.04 сўм қилиб белгиланган  

11.336.04* 3.500=39.676.140 сўм эканлиги кўрсатилган) қийматидаги 39 млн 

676 минг 140 сўм пулларни ва 2023 йил август ойи бошларида унга банк 

томонидан имтиёзли шартларда ажратилаётган кредит эвазига яшаш хонадони 

сотиб олиб беришини ваъда қилиб, Ш.Ш.Хушнаевдан жами бўлиб 8 минг  

250 АҚШ доллари (Ўзбекистон Республикаси Марказий банкининг электрон 

маълумотига кўра, 2023 йилнинг август ойидаги ҳолатига кўра, 1 АҚШ 

долларининг сўмга нисбатан қиймати 11.618.15 сўм қилиб белгиланган 

11.618.15*8.250=95.849.737 сўм эканлиги кўрсатилган) қийматидаги  

95 млн 849 минг 737 сўм пулларни алдов йўллари орқали қўлга киритиб, ваъда 

қилинган яшаш хонадонни ва автомашинани олиб бермасдан, берган 

ваъдасини бажармасдан, пулларни ўзининг эҳтиёжлари учун сарфлаб юбориб, 

Ш.Ш.Хушнаевга жами 135 млн 525 минг 877 сўм миқдорида моддий зарар 

етказган. 

8-эпизод 

Бундан ташқари Қўлдашева Мохира Рахмонқуловна хавфли рецидивист 

бўла туриб, ўзининг жиноий ҳаракатларини такроран давом эттириб 

фирибгарлик, яъни алдаш ва ишончни суиистеъмол қилиш йўли билан 

ўзганинг мулкини қўлга киритиш мақсадида, 2023 йил июль ойи бошларида 

ўзига олдиндан таниш бўлган Исчанова Кундузхон Тиллаевна орқали 

Абдурахманова Хатира Абдусабировна билан танишиб, унинг ишончига 

кириб, Х.А.Абдурахманова билан учрашиб, унга банк томонидан имтиёзли 

шартларда ажратилаётган кредит эвазига яшаш хонадони сотиб олиб 

беришини ваъда қилиб, Х.А.Абдурахмановадан жами 100 млн сўм пулларни 

алдов йўллари орқали қўлга киритиб, ваъда қилинган яшаш хонадонни олиб 

бермасдан, берган ваъдасини бажармасдан, пулларни ўзининг эҳтиёжлари 

учун сарфлаб юбориб, Х.А.Абдурахмановага жами 100 млн. сўм миқдорида 

моддий зарар етказган. 

9-эпизод 

Бундан ташқари Қўлдашева Мохира Рахмонқуловна хавфли рецидивист 

бўла туриб, ўзининг жиноий ҳаракатларини такроран давом эттириб 

фирибгарлик, яъни алдаш ва ишончни суиистеъмол қилиш йўли билан 

ўзганинг мулкини қўлга киритиш мақсадида, 2023 йил май ойи бошларида 

ўзига олдиндан таниш бўлган Исчанова Кундузхон Тиллаевна орқали 

Абдуллаева Акилджан Ашировна билан танишиб, унинг ишончига кириб, 

А.А.Абдуллаева билан учрашиб, унга Сергели тумани, 5-метро бекати 

олдидаги янги қурилаётган уйлардан бир дона мансардали хонадонни 

кўрсатиб, мазкур уйни банк томонидан имтиёзли шартларда ажратилаётган 

кредит эвазига сотиб олиб беришини ваъда қилиб, А.А.Абдуллаевадан жами  

5 минг АҚШ доллари (Ўзбекистон Республикаси Марказий банкининг 

электрон маълумотига кўра, 2023 йилнинг апрель ойидаги ҳолатига кўра,  

1 АҚШ долларининг сўмга нисбатан қиймати 11.433.21 сўм қилиб белгиланган 

11.433.21*5.000=57.166.050 сўм эканлиги кўрсатилган) қийматидаги  

57 млн 166 минг 050 сўм пулларни алдов йўллари орқали қўлга киритиб, ваъда 

қилинган яшаш хонадонни олиб бермасдан, берган ваъдасини бажармасдан, 

пулларни ўзининг эҳтиёжлари учун сарфлаб юбориб, А.А.Абдуллаевага жами 

57 млн 166 минг 050 сўм миқдорида моддий зарар етказган. 

10-эпизод 

Бундан ташқари Қўлдашева Мохира Рахмонқуловна ўзининг жиноий 

ҳаракатларини такроран давом эттириб, 2023 йил май ойида дастлабки тергов 

ҳаракатлари давомида шахсини аниқлашнинг имкони бўлмаган шахслар билан 

олдиндан ўзаро жиноий тил бириктириб, бир гуруҳ бўлиб, А.А.Абдуллаевани 

ишонтириш мақсадида, А.Абдуллаеванинг номига Сирғали тумани, Сирғали-

5 мавзеси 63-уйни кадастр хужжатлари тайёр бўлганлигини кўрсатувчи 

“Турар жой объектига бўлган ҳуқуқларни давлат рўйхатидан ўтказганлиги 

тўғрисида Давлат реестридан кўчирма” кўсатилган варақани компьютер 

техникаси ёрдамида тайёрлаб, хуқуқ эгаси қаторига Абдуллаева Акилджан 

Ашировна эканлиги хақида сохта, ёлғон ва асоссиз маълумотларни киритиб, 

мазкур хужжатнинг қалбаки эканлигини билсада, мазкур хужжатни 

А.А.Абдуллаевага кўрсатиб, мазкур уйнинг уникалний кодини чиқариб 

беришини ваъда қилиб, А.А.Абдуллаевадан жами 1 минг АҚШ доллари 

(Ўзбекистон Республикаси Марказий банкининг электрон маълумотига кўра, 

2023 йилнинг май ойидаги ҳолатига кўра, 1 АҚШ долларининг сўмга нисбатан 

қиймати 11.488.14 сўм қилиб белгиланган 11.488.14*1.000=11.488.140 сўм 

эканлиги кўрсатилган) қийматидаги 11.488.140 сўм пулларни олишга 

эришган. 

11-эпизод 

Бундан ташқари Қўлдашева Мохира Рахмонқуловна 2023 йил май ойида 

дастлабки тергов ҳаракатлари давомида шахсини аниқлашнинг имкони 

бўлмаган шахслар билан олдиндан ўзаро жиноий тил бириктириб, бир гуруҳ 

бўлиб, А.Абдуллаеванинг номига Сирғали тумани, Сирғали 5-мавзеси,  

63-уйни кадастр хужжатлари тайёр бўлганлигини кўрсатувчи “Турар жой 

объектига бўлган ҳуқуқларни давлат рўйхатидан ўтказганлиги тўғрисида 

Давлат реестридан кўчирма” кўсатилган варақани компьютер техникаси 

ёрдамида тайёрлаб, Сирғали тумани, Сирғали 5-мавзеси, 63-уйни эгаси 

Абдуллаева Акилджан Ашировна эканлиги ҳақида ёлғон, асоссиз ва сохта 

маълумотларни киритиб, мазкур ҳужжатнинг қалбакилигини билсада ундан 

фойдаланиб, мазкур уйнинг уникалний кодини чиқариб беришини айтиб 

А.Абдуллаевадан пул олиш мақсадида А.Абдуллаевани ишонтиришга 

қаратилган ҳаракатларни қасддан содир этиб, сохталаштирилган “Турар жой 

объектига бўлган ҳуқуқларни давлат рўйхатидан ўтказганлиги тўғрисида 

Давлат реестридан кўчирма”ни тақдим қилиб, А.А.Абдуллаевадан жами  

1 минг АҚШ доллари (Ўзбекистон Республикаси Марказий банкининг 

электрон маълумотига кўра, 2023 йилнинг май ойидаги ҳолатига кўра, 1 АҚШ 

долларининг сўмга нисбатан қиймати 11.488.14 сўм қилиб белгиланган 

11.488.14*1.000=11.488.140 сўм эканлиги кўрсатилган) қийматидаги 

11.488.140 сўм пулларни қўлга киритган. 

12-эпизод 

Бундан ташқари, Қўлдашева Мохира Рахмонқуловна хавфли рецидивист 

бўла туриб, ўзининг жиноий ҳаракатларини такроран давом эттириб 

фирибгарлик, яъни алдаш ва ишончни суиистеъмол қилиш йўли билан 

ўзганинг мулкини қўлга киритиш мақсадида, 2023 йил май ойи охирларида 

Абдуллаева Акилджан Ашировнанинг ишончига кириб, унга гўёки 

А.Абдуллаеванинг номига Сирғали тумани, Сирғали 5-мавзеси, 63-уйни 

кадастр хужжатлари тайёр бўлганлигини кўрсатувчи “Уй жой объектига 

бўлган ҳуқуқларни давлат рўйхатидан ўтказганлиги тўғрисида Давлат 

реестридан кўчирма” кўсатилган варақадаги маълумотномани қалбаки 

эканлигини билган холда тақдим этиб, мазкур уйнинг уникалний кодини 

чиқариб беришини ваъда қилиб, А.А.Абдуллаевадан жами 1 минг АҚШ 

доллари (Ўзбекистон Республикаси Марказий банкининг электрон 

маълумотига кўра, 2023 йилнинг май ойидаги ҳолатига кўра, 1 АҚШ 

долларининг сўмга нисбатан қиймати 11.488.14 сўм қилиб белгиланган 

11.488.14*1.000=11.488.140 сўм эканлиги кўрсатилган) қийматидаги 

11.488.140 сўм пулларни алдов йўллари орқали қўлга киритиб, ваъда қилинган 

хонадонни кадастр хужжатларини ва уникалний кодини чиқариб бермасдан, 

берган ваъдасини бажармасдан, пулларни ўзининг эҳтиёжлари учун сарфлаб 

юбориб, А.А.Абдуллаевага жами 11 млн 488 минг 140 сўм миқдорида моддий 

зарар етказган. 

13-эпизод 

Бундан ташқари, Қўлдашева Мохира Рахмонқуловна хавфли рецидивист 

бўла туриб, ўзининг жиноий ҳаракатларини такроран давом эттириб 

фирибгарлик, яъни алдаш ва ишончни суиистеъмол қилиш йўли билан 

ўзганинг мулкини қўлга киритиш мақсадида, 2024 йил январь ойи бошларида 

ўзига олдиндан таниш бўлган Исчанова Кундузхон Тиллаевна орқали 

Абдуллаева Мухаббат Неъматовна билан танишиб, унинг ишончига кириб, 

М.Н.Абдуллаева билан учрашиб, унга Яшнобод тумани, Мақтумқули 

кўчасида жойлашган 91/2-41 уйни сотишини, пулларини турмуш ўртоғи 

Б.Пардаевнинг фуқароларга етказилган моддий зарари учун ўтказиб 

юборишини ва бир ойдан сўнг мазкур уйни тақиқдан чиқариб, 

М.Абдуллаеванинг номига расмийлаштириб беришини ваъда қилиб, 

М.Н.Абдуллаевадан жами 70 минг АҚШ доллари (Ўзбекистон Республикаси 

Марказий банкининг электрон маълумотига кўра, 2024 йилнинг январь 

ойидаги ҳолатига кўра, 1 АҚШ долларининг сўмга нисбатан қиймати 

12.401.88 сўм қилиб белгиланган 12.401.88*70.000=868.131.600 сўм эканлиги 

кўрсатилган) қийматидаги 868 млн 131 минг 600 сўм пулларни алдов йўллари 

орқали қўлга киритиб, ваъда қилинган хонадонни расмийлаштириб бермасдан, 

берган ваъдасини бажармасдан, пулларни ўзининг эҳтиёжлари учун сарфлаб 

юбориб, М.Н.Абдуллаевага жами 868 млн 131 минг 600 сўм миқдорида 

моддий зарар етказган. 

14-эпизод 

Бундан ташқари, Қўлдашева Мохира Рахмонқуловна хавфли рецидивист 

бўла туриб, ўзининг жиноий ҳаракатларини такроран давом эттириб 

фирибгарлик, яъни алдаш ва ишончни суиистеъмол қилиш йўли билан 

ўзганинг мулкини қўлга киритиш мақсадида, 2024 йил апрель ойи бошларида 

М.Н.Абдуллаеванинг ишончига кириб, унга Миробод тумани, Авлиёота 

кўчаси 1-уйни банк томонидан имтиёзли шартларда ажратилаётган ипотека 

кредит эвазига сотиб олиб беришини ваъда қилиб, М.Н.Абдуллаевадан жами 

20 минг 400 АҚШ доллари (Ўзбекистон Республикаси Марказий банкининг 

электрон маълумотига кўра, 2024 йилнинг апрель ойидаги ҳолатига кўра,  

1 АҚШ долларининг сўмга нисбатан қиймати 12.628.05 сўм қилиб белгиланган 

12.628.05*20.400= сўм эканлиги кўрсатилган) қийматидаги  

257 млн. 612 минг. 220 сўм пулларни алдов йўллари орқали қўлга киритиб, 

ваъда қилинган яшаш хонадонни олиб бермасдан, берган ваъдасини 

бажармасдан, пулларни ўзининг эҳтиёжлари учун сарфлаб юбориб, 

М.Н.Абдуллаевага жами 257 млн 612 минг 220 сўм миқдорида моддий зарар 

етказган. 

Маҳкум М.Қўлдашева апелляция шикоятида, биринчи босқич суди 

ҳукмининг жазо қисмидан норозилиги, суддан унинг ўз айбига иқрорлигини, 

қилмишидан пушаймонлигини, қарамоғида 4 нафар вояга етмаган 

фарзандлари борлиги, ҳозирда улар қаровсиз қолгани, агарда унга вақт 

берилса у етказилган моддий зарарни қоплаш имкони борлиги ҳақида баён 

қилиб, ўзига нисбатан ЖПКнинг 533-моддасини қўллаб, озодликдан маҳрум 

қилиш билан боғлиқ бўлмаган жазо тайинлашни сўраган. 

Маҳкум М.Қўлдашева ва унинг ҳимоячиси-адвокат Р.Мингбаева 

апелляция шикоятида, биринчи босқич суди ҳукмидан норозилиги, дастлабки 

тергов органи ва суд далилларга баҳо бермагани, М.Қўлдашеванинг 

қарамоғида 4 нафар вояга етмаган фарзандлари борлиги, турмуш ўртоғи қамоқ 

жазосини ўтаётгани ҳақида баён қилиб, ЖПКнинг 533-моддасини қўллаб, 

ҳукмнинг ижросини кечиктиришни сўрашган. 

Ҳимоячи Р.Мингбаева қўшимча апелляция шикоятида, суд 

К.Ишчанованинг пул олиб қолгани ҳолатига Ўзбекистон Республикаси 

ЖПКнинг 417-моддаси тартибида ҳуқуқий баҳо бермагани, М.Қўлдошева 

2024 йил 29 апрелдаги 24208-сонли квитанцияга асосан 15.000.000 сўм 

пулларни тўлагани, ушбу ҳолат суд ҳукмида қайд қилинмагани ҳақида баён 

қилган.     

Жабрланувчи М.Абдуллаева апелляция шикоятида, биринчи босқич 

судининг ҳукмидан норозилиги, суд ҳукмидан судланувчи М.Қўлдашевадан 

унинг фойдасига 70.000 АҚШ доллари миқдоридаги моддий зарарни ундириш 

қисмини чиқариб, М.Қўлдашева ва Б.Пардаев томонидан Тошкент шаҳар, 

Яшнобод тумани, Махтумкули кўчаси, 91/2-уй, 41-хонадон унга сотилгани 

борасидаги низо юзасидан М.Абдуллаевага олди-сотди шартномасини 

ҳақиқий деб топиш, мулк ҳуқуқини эътироф этиш ва давлат рўйхатидан 

ўтказиш ҳақида даъво аризаси билан фуқаролик судига мурожаат қилиш 

ҳуқуқини тушунтиришни сўраган. 

Апелляция инстанцияси судлов ҳайъати, иш бўйича судья 

О.Илхомжоновнинг маърузасини, прокурор У.Мухсимовнинг келтирилган 

апелляция шикоятларини рад қилиб, суд ҳукмини ўзгаришсиз қолдириш 

ҳақидаги хулосасини, маҳкум М.Қўлдашева ва унинг ҳимоячиси-адвокат 

Р.Мингбаеванинг ўзлари томонидан келтирилган шикоятни қаноатлантириш, 

жабрланувчи М.Абдуллаеванинг шикоятини рад қилиш ҳақидаги, 

жабрланувчи М.Абдуллаева ва унинг вакили ҳимоячи О.Абдукаххорова ҳамда 

жабрланувчи М.Абдуллаева ва унинг вакили ҳимоячи О.Абдукаххорова, 

жабрланувчи К.Исчанова, А.Абдухаликова, Ш.Хушнаевнинг 

жабрланувчининг шикоятини қаноатлантириш, маҳкум М.Қўлдашева ва 

унинг ҳимоячиси-адвокат Р.Мингбаеванинг шикоятини рад қилиш ҳақидаги 

фикрларини тинглаб, шикоятларда келтирилган важларни жиноят иши 

ҳужжатлари билан бирга атрофлича ўрганиб чиқиб, уларни таҳлил қилиб, 

қуйидагиларга асосан суд ҳукмини ўзгаришсиз қолдириб, ундирувга оид 

қисмига аниқлик киритишни лозим деб топади. 

Суд ҳақиқий ҳолатни аниқлашда, Ўзбекистон Республикаси ЖПКнинг  

22 ва 26-моддалари талабига мувофиқ, жиноят ишини синчковлик билан ҳар 

томонлама тўлиқ ўрганиб чиқиб, асосли хулосага келган. 

Суд ҳукмида баён этилган хулосалар ҳақиқий иш ҳолатига мувофиқ 

бўлиб, ушбу хулосалар суд муҳокамасида Ўзбекистон Республикаси 

ЖПКнинг 94 ва 95-моддалари тартибида баҳоланган далиллар билан 

асослантирилган. 

Апелляция инстанцияси суди мажлисида маҳкума М.Қўлдашева, 

биринчи босқич судида берган кўрсатувларини тўлиқ тасдиқлаб, ушбу 

кўрсатувларни инобатга олиб, ўзи ва ҳимоячиси томонидан келтирилган 

апелляция шикоятларида келтирилган важларни инобатга олиб, ўзига 

нисбатан Ўзбекистон Республикаси ЖПКнинг 533-моддасини қўллаб, ҳукмни 

кечиктиришни сўради. 

Апелляция инстанцияси суди мажлисида жабрланувчи М.Абдуллаева, 

биринчи босқич судида берган кўрсатувларини тўлиқ тасдиқлаб, ушбу 

кўрсатувларни инобатга олиб, ўзи томонидан келтирилган апелляция 

шикоятида келтирилган важларни инобатга олиб, шикоятни 

қаноатлантиришни сўради. 

Маҳкум М.Қўлдашеванинг айби, унинг биринчи босқич судида ўз 

айбига қисман иқрор бўлиб берган кўрсатувларидан ташқари, аризалар, 

билдиргилар, тушунтириш хатлари, нарсани кўздан кечириш баённомаси, 

сўзлашувлар ёзиб олинган материалларни кўздан кечириш ва эшитиб кўриш 

баённомаси, жабрланувчилар ва гувоҳларнинг кўрсатувлари, банк кредит 

шартномалари, тилҳатлар, юзлаштириш баённомалари ҳамда жиноят иши 

бўйича тўпланган бошқа далиллар йиғиндиси билан тўлиқ ўз тасдиғини 

топган. 

Биринчи босқич суди томонидан маҳкум М.Қўлдашеванинг жиноий 

ҳаракатлари Ўзбекистон Республикаси Олий суди Пленумининг 2023 йил  

23 июндаги “Фирибгарликка оид ишлар бўйича суд амалиёти тўғрисида”ги  

17-сонли Қарорида назарда тутилган тушунтиришларига риоя қилинган ҳолда 

1 ва 4-эпизодларда Ўзбекистон Республикаси ЖКнинг 168-моддаси 4-қисми 

“а” банди ва 228-моддаси 2-қисми “б” банди билан, 5, 6, 7, 8, 9, 10, 12, 13 ва 

14-эпизодларда ЖКнинг 168-моддаси 4-қисми “а” банди ва 228-моддаси  

2-қисми “а” банди билан тўғри квалификация қилинган.  

Биринчи босқич суди, маҳкум М.Қўлдашевага нисбатан жазо 

тайинлашда, Ўзбекистон Республикаси ЖКнинг 8,54-моддаларида назарда 

тутилган жазонинг адолатли бўлиши, ҳар бир ҳолатда индивидуал 

тайинланиши, содир этилган жиноятларнинг хусусияти ва ижтимоий 

хавфлилик даражасини, жазони енгиллаштирувчи ва оғирлаштирувчи 

ҳолатларга мувофиқ бўлиши кераклиги тўғрисидаги қонун талаби, Ўзбекистон 

Республикаси Олий суди Пленумининг 2006 йил 3 февралдаги “Судлар 

томонидан жиноят учун жазо тайинлаш амалиёти тўғрисида”ги ва 2014 йил  

23 майдаги “Суд ҳукми тўғрисида”ги Қарорларида назарда тутилган 

тушунтиришларини, шунингдек, унинг ўз айбига қисман иқрорлигини, 

қилмишидан пушаймонлигини, қарамоғида 4 нафар вояга етмаган 

фарзандлари борлигини жазонинг енгиллаштирувчи ҳолатлар мажмуи деб, у 

жиноий ҳаракатларини ғараз ва паст ниятларда содир қилганини, бир гуруҳда 

содир этганини, илгари ҳам қасддан жиноят содир этиб, такроран ва қасддан 

янги жиноят содир этишини жазонинг оғирлаштирувчи ҳолатлар мажмуи деб 

баҳолаб, у айбли деб топилган моддалар санкциясида назарда тутилган 

озодликдан маҳрум қилиш жазоси, мазкур жиноят иши доирасида 

М.Қўлдошева томонидан содир қилган эпизодлар жиноят ишлари бўйича 

Яшнобод туман судининг 01.11.2022 йилдаги ҳукми чиқарилишидан олдин ва 

ушбу ҳукм чиқарилганидан сўнг ҳам у жиноий ҳаракатини амалга оширилгани 

сабабли ЖКнинг 59-моддаси 8-қисми ҳамда 60-моддаси тартибида, жиноят 

ишлари бўйича Яшнобод туман судининг 01.11.2022 йилдаги ҳукми билан 

тайинланган жазоларни қисман қўшиб, узил-кесил озодликдан маҳрум қилиш 

жазоси тайинлаб, тўғри хулосага келган. 

Шу билан бирга апелляция инстанцияси судлов ҳайъати, маҳкума 

М.Қўлдашеванинг қарамоғида 4 нафар вояга етмаган фарзандлари борлиги 

сабабли ўзига нисбатан Ўзбекистон Республикаси ЖПКнинг 533-моддасини 

қўллаш ҳақидаги важини жиноят иши ҳужжатлари асосида атрофлича ўрганиб 

чиқиб, қуйидаги хулосага келади. 

Бинобарин, Ўзбекистон Республикаси ЖПКнинг 533-моддасида, судья 

озодликдан маҳрум этилган шахсга нисбатан ҳукм ижросини қуйидаги 

асослардан бирортаси мавжуд бўлганда кечиктириши мумкин деб қайд 

қилинган, бироқ, ушбу ҳолатлар шарт эмаслигини англатади. 

Биринчи босқич суди, маҳкума М.Қўлдашеванинг муқаддам 4 маротаба 

судланиб, барча ҳукмлар билан унга нисбатан озодликдан маҳрум қилиш 

жазосини тайинланиб, сўнгра вояга етмаган 3 ёшга тўлмаган фарзанди 

борлиги сабабли унга нисбатан Ўзбекистон Республикаси ЖПКнинг  

533-моддаси 1-қисми 3-бандига кўра ҳукм ижросини кечиктириш тўғрисида 

қарор қабул қилганини, бироқ, у судларнинг юқоридаги инсонпарварлик 

принципига амал қилиб, чиқарган қарорларидан тўғри ва тегишли хулоса 

чиқаримасдан такроран қасддан оғир турдаги жиноятларни содир этганини, 

мазкур жиноят иши бўйича 6 нафар жабрланувчиларга умумий ҳисобда  

2 миллиарддан ортиқ миқдорида моддий зарар етказилганини, моддий зарар 

қопланмаганини, суд давомида ушбу зарарни қоплаш чораси кўрилмаганини, 

шунингдек жабрланувчиларнинг аксарияти ўз уйини сотиб пул бергани 

сабабли бугунги кунда уйсиз яшаб келаётганларини, жабрланувчи ўз номига 

кредит олиб, пулларини судланувчига бериши оқибатида, кредит пулларидан 

чиқаётган банк фоизларини ҳам ўзлари қоплаб келишаётганини, 

жабрланувчилар унга нисбатан эҳтиёт чорасини ўзгартиришни талаб 

қилишганини инобатга олиб, унга нисбатан ЖПКнинг 533-моддаси 1-қисми  

3-банди талабини қўллашни рад қилиб, унинг вояга етмаган 4 нафар фарзанди, 

яъни вояга етмаган А.Холиков, Ш.Холиков, Н.Холиков ва Ш.Холиковаларга 

судланувчининг яқин қариндошлари ёки бошқа шахслар ва муассасаларнинг 

васийлик ёки хомийлигига топшириш ҳамда мазкур масалани ҳал этиш 

Тошкент шаҳар, Яшнобод тумани хокимлиги ҳузуридаги вояга етмаганлар 

билан ишлаш идоралараро комиссиясининг зиммасига юклаб, тўғри хулосага 

келган. 

Шунингдек, апелляция инстанцияси судлов ҳайъати, жабрланувчи 

М.Абдуллаеванинг судланувчи М.Қўлдашевадан унинг фойдасига  

70.000 АҚШ доллари миқдоридаги моддий зарарни ундириш қисмини 

чиқариб, М.Қўлдашева ва Б.Пардаев томонидан Тошкент шаҳар, Яшнобод 

тумани, Махтумкули кўчаси, 91/2-уй, 41-хонадон унга сотилгани борасидаги 

низо юзасидан М.Абдуллаевага олди-сотди шартномасини ҳақиқий деб 

топиш, мулк ҳуқуқини эътироф этиш ва давлат рўйхатидан ўтказиш ҳақида 

даъво аризаси билан фуқаролик судига мурожаат қилиш ҳуқуқини 

тушунтириш ҳақидаги важини жиноят иши ҳужжатлари асосида атрофлича 

ўрганиб чиқиб, қуйидаги хулосага келади. 

Суд ҳукмига асосан М.Қўлдашева 2024 йил январь ойи бошларида ўзига 

олдиндан таниш бўлган К.Исчанова орқали М.Абдуллаева билан танишиб, 

унинг ишончига кириб, М.Абдуллаева билан учрашиб, унга Яшнобод тумани, 

Мақтумқули кўчасида жойлашган 91/2-41 уйни сотишини, пулларини турмуш 

ўртоғи Б.Пардаевнинг фуқароларга етказилган моддий зарари учун ўтказиб 

юборишини ва бир ойдан сўнг мазкур уйни тақиқдан чиқариб, 

М.Абдуллаеванинг номига расмийлаштириб беришини ваъда қилиб, 

М.Абдуллаевадан жами 70 минг АҚШ доллари қийматидаги 868 млн 131 минг 

600 сўм пулларни алдов йўллари орқали қўлга киритиб, ваъда қилинган 

хонадонни расмийлаштириб бермасдан, берган ваъдасини бажармасдан, 

пулларни ўзининг эҳтиёжлари учун сарфлаб юбориб, фирибгарлик жиноятини 

содир этган. 

Биринчи босқич суди юқоридаги ҳолатдан келиб чиқиб, маҳкума 

М.Қўлдашевадан жабрланувчи М.Абдуллаева фойдасига 892.310.300 сўм 

миқдоридаги пулларни ундиришни белгилаб, асосли хулосага келган. 

Шу билан бирга апелляция инстанцияси судлов ҳайъати, манфаатдор 

тарафларга жиноят иши юзасидан келиб чиқадиган бошқа турдаги низо ҳамда 

моддий ва маънавий зарарларни ундириш масаласида фуқаролик ишлари 

бўйича судга мурожаат қилиш ҳуқуқи борлиги тушунтиришни лозим деб 

топади. 

Бундан ташқари, апелляция инстанцияси судлов ҳайъати, ҳимоячи 

Р.Мингбаеванинг ҳимояси остидаги М.Қўлдашева томонидан тўланган 

пулларни инобатга олиш ҳақидаги важини ўрганиб чиқиб, ушбу важи биринчи 

босқич суди томонидан Ўзбекистон Республикаси ЖПКнинг 541-моддаси 

тартибида, ҳал қилинишни ҳақида тушунтиришни лозим деб топади. 

Баён этилганларга кўра, апелляция инстанцияси судлов ҳайъати маҳкум 

М.Қўлдашевага нисбатан чиқарилган суд ҳукмини ўзгаришсиз, келтирилган 

апелляция шикоятини қаноатлантирилмасдан қолдиришни лозим деб топади. 

Юқоридагиларга кўра ва Ўзбекистон Республикаси ЖПКнинг 482, 483, 

49726 ва 49731-моддаларига амал қилиб, апелляция инстанцияси судлов 

ҳайъати 

 

А Ж Р И М   Қ И Л А Д И: 

 

Жиноят ишлари бўйича Мирзо Улуғбек туман судининг 2024 йил  

24 сентябрдаги Қўлдашева Мохира Рахмонқуловнага нисбатан чиқарилган 

ҳукми ўзгаришсиз, апелляция шикоятлари қаноатлантирилмасдан 

қолдирилсин. 

Ажримдан норози тарафларга Ўзбекистон Республикаси ЖПКнинг  

510-моддасига асосан Тошкент шаҳар суди жиноят ишлари бўйича судлов 

ҳайъатига тафтиш тартибида шикоят бериши ёки протест билдириш ҳуқуқи 

тушунтирилсин. 

 

Раислик қилувчи       О.Илхомжонов  

 

Ҳайъат судьялари:       А.Шамсутдинова  

 

         Ф.Эргашев  

